
 

 

            3. januar 2018 

 

Inatsisartut suleriaasianni  §  37 imm. 1 naapertorlugu Naalakkersuisunut apeqqutit imaattut 

matumuuna saqqummiuppara: 

 

Naalakkersuisunut apeqqut: 

1. Piffinni arlaqartuni kinguaassiuutitigut atornerluisarsimanerup kinguneri atugarliuutaasullu qanoq 

annertutigisumik malinnaavigineqarpat? 

 

2. Pisup ajorluinnartup qaangerniarnerani pineqartut qaangiiniarneranni ilaqutariit ataatsimoortillu-

git “katsorsarneqarsinnaanerat” siunertaralugu iliuusissanik pilersaarusiortoqarnerluni? 

 

(Inatsisartunut Ilaasortaq, Jess Svane, Siumut) 

 

Tunngavilersuut: 

Atornerlugaasarsimanerup kinguneri suli nangittumik ingerlaartutut oqaatigineqarput.  Ullumikku-

llu angajoqqaanik ilungersortoqarpoq ajornartorsiutip qaangerniarnerani qanoq iliuusissaalatsisunik. 

Nalunngikkaluarpara annertuumik suliaqartoqartoq ajornartorsiutip qaangerniarnerani, kisiannili 

naapitaqartuartarpugut ikiorserneqarnissamik pisariaqartitsivissunik aammalu annertunerusumik 

ikiorserneqartariaqartunik. 

 

Aammalu atornerlunneqarsimasuniit qanigisaasuniillu apeqqut qaqinneqartuartoq tassaavoq 

“katsorsaavimmik pilersitsisoqartariaqalinnginnersoq”. 

 

Tamatuma takutippaa suliaqarfigineqarneq annertugaluartoq ikiorneqarnissaq suli assorujussuaq 

pisariaqartinneqartoq. 

 

Ullut suliffiusut qulit iluanni akineqarnissara piumasaralugu. 


